
 
 

 

 2تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

   
 
 

 دی ېخاطر افرشاعر: 
 ۲۳/۱۰/۲۰۲۳            رالېږونګی: مړوند افرېدی

 
 

 زه به مړ یم
 

 
 

 ته به ګرځې داسې ښکلی زه به مړ یم 
 چې مې اوس وای لږ لیدلی زه به مړ یم 

 

 جنازه چې مې د کوره ګور ته واخلي 
 مړ یم ته به نه یې راوتلی زه به 

 

 خړې خاورې به په ما باندې انبار شي 
 هر سړی به درومي غلی زه به مړ یم 

 

 زه به هیر شمه قرارې مرګي ورک شه 
 سره خاندي به ټول کلی زه به مړ یم 

 

 بې له مانه ما څوک نه درځنې غواړي 
 ما خپل ځان درته بخښلی زه به مړ یم 

 

 چې په ډېرو شپو مې هیر نکړې جانانه 
 مې ډېر ساتلی زه به مړ یم دا ستا یاد 

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Afrydai_kh_za_ba_m_yam.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Afrydai_kh_za_ba_m_yam.pdf


  

 

 2تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 زه د یار د دره بې له خپله یاره
 بل چا نه یم را شړلی زه به مړ یم 

 

 په دا تور سترګو کله کله ګوره 
 جوړ په ما د خاورو څلی زه به مړ یم 

 

 چې په قبر مې تیرېږې خدای لپاره 
 لږ شه ما ته پښه نیولی زه به مړ یم 

 

 ښایسته شي بیا لږ راشه په خندا شه چې 
 چې مزار مې شي مښلی زه به مړ یم 

 

 که نور هیڅ نه وي چې ما لره رادرومې 
 خړ خیبر خو دې لیدلی زه به مړ یم 

 

 د کاکل په خطا بند د مخ کتاب کړه
 ما خاطر په تا سپارلی زه به مړ یم 

 
 (خاطر افریدی)

